
Dell’AneideCanto iii.








29.




Io priesto priesto accommenzaje le mura


	Pe na nova Cetate, e le chiammaje
	Pergame, perchè fatte a la mesura,
	Comme chelle de Troja l’ordenaje.
	La gente, che gaudea fora mesura.
	De chillo bello nomme, io l’anemaje,
	Azzò ammore a la fraveca pigliasse,
	E case, e torriune all’aria auzasse.



30.




Varate a terra steano le galere;


	E comme cane vracche li sordate
	Se jevano trovanno  na mogliere,
	Azzò s’anchiesse priesto la Cetate:
	E fatecava ogn’uno pe potere
	Fare vigne, ortalitie, e semmenate:
	Io le case assegnava, e le pannette
	Le sprubecava a suono de trommette.



31.




Mà ’nfettaje l’aria na malegna stella,


	Che l’huommene à migliara ne sporchiava,
	E all’arvole porzì venne la zella,
	E quanto nc’era ’nterra, se seccava.
	Chi cadea muorto, e chi co la stamfella
	L’arma, e lo cuorpo appena strascenava;
	Seccaje l’acque lo Sirio, e lo terreno
	Manco data no chilleto de fieno.



32.




N’autra vota ad Ortigia che se jesse,


	Volea Patremo a Febbo, e se pregasse,
	Che à lettere de scatola dicesse,
	Si vive, ò muorte nce desedderasse?
	E a quale via l’aracolo volesse,
	Che l’armata lo curzo adderezzasse?
	Dove trovare ajuto a sti taluorne,
	E scompetura a tanta male juorne?



Nox

